2.

Irizpena
Ekonomia, Ogasun, Industria eta Enplegu Batzordeak 2012ko abenduaren 13an eta 14an egindako bileretan onetsia.
Foru Lege proposamena, Ondarearen gaineko Zergari buruzko azaroaren 19ko 13/1992 Foru Legea aldatzen duena  
ZIOEN AZALPENA (Kenduta)
Artikulu bakarra. 
Bat. 5. artikuluko 7. idatz-zatia aldatzen da. Hemendik aurrera, haren testua hauxe izanen da: 
"Subjektu pasiboaren ohiko etxebizitza, Pertsona Fisikoen Errentaren gaineko Zergari buruzko Foru Legearen Testu Bateginaren 62. artikuluan definitzen denaren arabera (ekainaren 2ko 4/2008 Legegintzako Foru Dekretuaren bidez onetsi zen), 250.000 euro arte gehienez ere.”
Bi. 28. artikulua aldatzen da. Hemendik aurrera, haren testua hauxe izanen da:
"1. Likidazio-oinarria kalkulatzeko, salbuetsita dagoen gutxienekoagatik zerga-oinarria 311.023,76 euro murriztuko da.
2. Aurreko idatz-zatian ezarritakoa aplikatzekoa izanen zaie tributuak bai betebehar pertsonalarengatik bai betebehar errealarengatik ordaintzen dituzten subjektu pasiboei."
Idatz-zati berria. 36. artikulua aldatzea.
"36. artikulua. Aitorpena aurkezteko betebeharra duten pertsonak:
Haien tributu-kuota (zergaren arauekin bat zehaztua, behin bidezkoak diren kenkariak edo hobariak aplikaturik) ordaindu beharrekoa ateratzen denean aurkeztu beharko dute nahitaez aitorpena subjektu pasiboek, edo, kasu hori gertatzen ez denean, haien ondasun edo eskubideen balioa (zergaren arauekin bat kalkulaturik) 1.000.000 eurotik gorakoa denean.” 
Azken xedapena. Foru lege honek Nafarroako Aldizkari Ofizialean argitaratu eta biharamunean hartuko du indarra, eta 2012ko urtarrilaren 1etik aurrera izanen ditu ondorioak.
